
1
paidleave.oregon.gov

ວິທີກວດເງິນປະກອບສ່ວນຂອງພະນັກງານ ແຜ່ນຂໍ້ມູນ EN  
PFML016 (0523) | ໜ້າ 1 

ໂຄງການໃໝ່ທີ່ອະນຸຍາດໃຫ້ພະນັກງານໃນລັດ Oregon ສາມາດລາພັກໄດ້ແຕ່ຍັງຮັບເງິນສຳລັບບາງຊ່ວງເວລາທີ່ສຳຄັນ
ທີ່ສຸດໃນຊີວິດທີ່ສົ່ງຜົນກະທົບຕໍ່ຄອບຄົວ, ສຸຂະພາບ ແລະ ຄວາມປອດໄພຂອງພວກເຮົາ.

ຂ້າພະເຈົ້າຕ້ອງຈ່າຍເງິນປະກອບສ່ວນບໍ?
ເກືອບໝົດທຸກຄົນທີ່ເຮັດວຽກໃນລັດ Oregon ຕ້ອງຈ່າຍເງິນປະກອບສ່ວນຂອງລູກຈ້າງເຂົ້າໃນໂຄງການລາພັກໄດ້ແຕ່ຍັງຮັບເງິນ Oregon. ທ່ານອາດຈ່າຍເງິນ
ປະກອບສ່ວນ ແລະ ມີສິດສຳລັບສິດທິປະໂຫຍດ ເວັ້ນເສຍແຕ່ວ່າທ່ານເຮັດວຽກໃຫ້ລັດຖະບານກາງ, ລັດຖະບານຊົນເຜົ່າ ຫຼື ທ່ານເຮັດອາຊີບອິດສະຫຼະ.

ຕ້ອງເຮັດແນວໃດຖ້າຂ້າພະເຈົ້າເຮັດວຽກຢູ່ຫຼາຍກວ່າໜຶ່ງລັດ, ລວມເຖິງລັດ Oregon?
ກວດເບິ່ງຄູ່ມື ເທື່ອລະຂັ້ນຕອນ ຂອງພວກເຮົາເພື່ອເບິ່ງວ່າທ່ານຄວນປະກອບສ່ວນ ຫຼື ບໍ່.

ຂ້າພະເຈົ້າຈ່າຍເງິນປະກອບສ່ວນຫຼາຍສໍ່າໃດ?
ເ ງິນປະກອບສ່ວນຂອງລູກຈ້າງແມ່ນ 0 .6% ຂອງຄ່າຈ້າງສຳລັບປີ  2023.  ຕົວຢ່າງ :  ສຳລັບຄ່າຈ້າງ  $1,000,  ທ່ານຈະຈ່າຍເ ງິນ  
$6 ($1,000 x 0.006=$6) ເປັນສັດສ່ວນເງິນປະກອບສ່ວນຂອງທ່ານ. ທ່ານພຽງແຕ່ຈ່າຍເງິນປະກອບສ່ວນສຳລັບຄ່າຈ້າງ $132,900 ໃນປີ 2023. ຍອດຄ່າຈ້າງແມ່ນ
ຈຳນວນທີ່ທ່ານຈະໄດ້ຮັບກ່ອນທີ່ຈະຫັກອາກອນ ຫຼື ຫັກລາຍການອື່ນໆ. ນາຍຈ້າງຈະຄຳນວນເງິນປະກອບສ່ວນຂອງທ່ານໂດຍອີງຕາມຍອດຄ່າຈ້າງຂອງທ່ານ. ຖ້າທ່ານ
ຈຳເປັນຕ້ອງຫັກເງິນໃນລາຍການສະເພາະ ເຊ່ັນ: ການຈ່າຍເງິນທ່ີຍືດຍຸ່ນ ຫືຼ ບັນຊີປະຢັດເພ່ືອສຸຂະພາບ, ພວກມັນຈະຖືກລຶບອອກຈາກຍອດຄ່າຈ້າງຂອງທ່ານກ່ອນທ່ີ
ນາຍຈ້າງຂອງທ່ານຈະຄຳນວນເງິນປະກອບສ່ວນຂອງທ່ານ.

ຂ້າພະເຈົ້າຈ່າຍເງິນປະກອບສ່ວນແນວໃດ? 
ນາຍຈ້າງຂອງທ່ານຈະຫັກເງິນປະກອບສ່ວນຂອງທ່ານຈາກຄ່າຈ້າງໃນທຸກຄັ້ງທີ່ພວກເຂົາຈ່າຍເງິນໃຫ້ທ່ານ. ພວກເຂົາຈະລາຍງານ ແລະ ສົ່ງເງິນປະກອບສ່ວນເຫຼົ່ານັ້ນ
ໄປຫາກົມຈັດຫາງານ (Employment Department) ໃນຕອນທ້າຍຂອງແຕ່ລະໄຕມາດ. ເງິນປະກອບສ່ວນຂອງທ່ານແມ່ນລະບຸຢູ່ໃນຕົ້ນຂົ້ວຄ່າຈ້າງຂອງທ່ານໂດຍ
ຫັກຈາກຄ່າຈ້າງທີ່ທ່ານໄດ້ຮັບ.

ຕ້ອງເຮັດແນວໃດ ຖ້ານາຍຈ້າງຂອງຂ້ອຍຕ້ອງການຈ່າຍເງິນປະກອບສ່ວນຂອງຂ້ອຍ?
ນາຍຈ້າງສາມາດເລືອກທີ່ຈະຈ່າຍເງິນສຳລັບເງິນປະກອບສ່ວນຂອງລູກຈ້າງພວກເຂົາໃນສ່ວນບາງສ່ວນ ຫຼື ທັງໝົດ. ຖ້ານາຍຈ້າງຂອງທ່ານຕັດສິນໃຈທີ່ຈະຈ່າຍເງິນ
ປະກອບສ່ວນຂອງທ່ານໃນບາງສ່ວນ ຫຼື ທັງໝົດ, ພວກເຂົາຕ້ອງບອກທ່ານກ່ຽວກັບສິ່ງທີ່ພວກເຂົາຈະຈ່າຍເປັນລາຍລັກອັກສອນ, ເຊັ່ນ: ໃນນະໂຍບາຍຂອງບໍລິສັດ ຫຼື 
ແຈ້ງການທີ່ສົ່ງໄປຫາພະນັກງານ. ຖ້ານາຍຈ້າງຂອງທ່ານເວົ້າວ່າພວກເຂົາຈະຈ່າຍເງິນປະກອບສ່ວນຂອງທ່ານທັງໝົດ, ພວກເຂົາບໍ່ສາມາດຫັກເງິນອອກຈາກຄ່າຈ້າງ
ຂອງທ່ານ. ຖ້າພວກເຂົາພຽງແຕ່ເງິນປະກອບສ່ວນບາງສ່ວນເທົ່ານັ້ນ, ພວກເຂົາສາມາດຫັກເງິນສ່ວນທີ່ເຫຼືອຈາກຄ່າຈ້າງຂອງທ່ານ. ຕົວຢ່າງ: ຖ້ານາຍຈ້າງຂອງທ່ານ
ຈ່າຍເງິນປະກອບສ່ວນຂອງລູກຈ້າງທີ່ 50% ສຳລັບທ່ານ, ສຳລັບຄ່າຈ້າງ $1,000, ນາຍຈ້າງຂອງທ່ານບໍ່ສາມາດເອົາເງິນອອກຫຼາຍກວ່າ $3 ($1,000 x 0.006 x 
0.5=$3).  

ຂ້າພະເຈົ້າຈະສາມາດກວດສອບໄດ້ແນວໃດວ່ານາຍຈ້າງຂອງຂ້າພະເຈົ້າຫັກເງິນອອກໃນຈຳນວນທີ່ຖືກຕ້ອງ?

ທ່ານສາມາດໃຊ້ ເຄື່ອງຄິດໄລ່ເງິນປະກອບສ່ວນ ສຳລັບການຄາດການທີ່ໄວ. 

ເພ່ືອຄຳນວນເງິນປະກອບສ່ວນຂອງທ່ານດ້ວຍຕົນເອງ, ທ່ານຈຳເປັນຕ້ອງມີສຳເນົາຕ້ົນຂ້ົວຄ່າຈ້າງຂອງທ່ານ. ຕ້ົນຂ້ົວຄ່າຈ້າງທັງໝົດແມ່ນແຕກຕ່າງກັນ. 

1. ຊອກຫາ “ຍອດຄ່າຈ້າງ” ໃນຕົ້ນຂົ້ວຄ່າຈ້າງຂອງທ່ານ. ນີ້ແມ່ນຄ່າຈ້າງທັງໝົດຂອງທ່ານກ່ອນທີ່ຈະຫັກລາຍການໃດໜຶ່ງ. 

2. ຄູນ “ຍອດຄ່າຈ້າງ” ໃຫ້ 0.006. ນີ້ແມ່ນຈຳນວນສູງສຸດຂອງເງິນປະກອບສ່ວນທີ່ນາຍຈ້າງຂອງທ່ານຄວນຫັກອອກ. 

3. ຊອກຫາຈຳນວນໃນໂຄງການລາພັກໄດ້ແຕ່ຍັງຮັບເງິນ Oregon ທີ່ນາຍຈ້າງຂອງທ່ານຫັກອອກຈາກຄ່າຈ້າງຂອງທ່ານ. ຈຳນວນນີ້ແມ່ນສາມາດລະບຸໄວ້ໃນ
ພາກສ່ວນທີ່ເປັນອາກອນ, ເຊັ່ນ: ອາກອນກາງທີ່ຫັກຢູ່ບ່ອນຈ່າຍ, ອາກອນສົ່ງຜ່ານທົ່ວລັດ (Statewide Transit Tax) ແລະ Medicare.  

ວິທີກວດເງິນປະກອບສ່ວນຂອງພະນັກງານໂຄງການລາພັກໄດ້ແຕ່
ຍັງຮັບເງິນ Oregon

https://d1o0i0v5q5lp8h.cloudfront.net/paidleave/live/assets/resources/PaidLeave-Place-of-Performance-Fact-Sheet-EN.pdf
https://paidleave.oregon.gov/employers/contributions-calculator.html

4. ຖ້າຈຳນວນທີ່ນາຍຈ້າງຂອງທ່ານຫັກອອກຈາກຄ່າຈ້າງຂອງທ່ານມີຫຼາຍກວ່າຈຳນວນທີ່ທ່ານຄຳນວນ:

a. ນາຍຈ້າງຂອງທ່ານອາດຫັກເງິນປະກອບສ່ວນອອກເພີ່ມເພື່ອເປັນການແກ້ໄຂສຳລັບຊ່ວງຈ່າຍເງິນກ່ອນໜ້າ. ເບິ່ງຂ້າງລຸ່ມສຳລັບວິທີການກວດສອບ
ການແກ້ໄຂ.

b. ນາຍຈ້າງຂອງທ່ານອາດຫັກເງິນປະກອບສ່ວນຫຼາຍກວ່າທີ່ໂຄງການລາພັກໄດ້ແຕ່ຍັງຮັບເງິນອະນຸຍາດໃຫ້ເຮັດ.

5. ຖ້າຈຳນວນທີ່ນາຍຈ້າງຂອງທ່ານຫັກອອກມີໜ້ອຍກວ່າຈຳນວນທີ່ທ່ານໄດ້ຄຳນວນ:

a. ທ່ານອາດມີເງິນທີ່ນາຍຈ້າງຂອງທ່ານຫັກອອກກ່ອນທີ່ຈະປະກອບສ່ວນ, ສະນັ້ນທ່ານຈຶ່ງຈ່າຍເງິນປະກອບສ່ວນຫຼຸດລົງ.

b. ນາຍຈ້າງຂອງທ່ານອາດຈ່າຍເງິນປະກອບສ່ວນໃນບາງສ່ວນ ຫຼື ທັງໝົດສຳລັບທ່ານ.

c. ນາຍຈ້າງຂອງທ່ານອາດບໍ່ໄດ້ຫັກເງິນປະກອບສ່ວນອອກຢ່າງພຽງພໍ.

ນາຍຈ້າງສາມາດຫັກອອກຈາກຄ່າຈ້າງຂອງຂ້ອຍຫຼາຍກວ່າທີ່ໂຄງການລາພັກໄດ້ແຕ່ຍັງຮັບເງິນອະນຸຍາດໃຫ້ເຮັດບໍ?
ຖ້ານາຍຈ້າງຂອງທ່ານບໍ່ຫັກເງິນປະກອບສ່ວນຢ່າງພຽງພໍອອກຈາກຄ່າຈ້າງຂອງທ່ານ, ພວກເຂົາສາມາດແກ້ໄຂມັນໂດຍການຫັກເງິນປະກອບສ່ວນເພີ່ມຈາກຄ່າຈ້າງໃນ
ອະນາຄົດຂອງທ່ານ, ຕາບໃດທີ່ພວກເຂົາດຳເນີນການແກ້ໄຂໃນໄຕມາດດຽວກັນຂອງປະຕິທິນ. ຕົວຢ່າງ: ຖ້ານາຍຈ້າງຂອງທ່ານພາດທີ່ຈະຫັກເງິນປະກອບສ່ວນຂອງ
ທ່ານໃນເດືອນກຸມພາອອກ, ເພື່ອແກ້ໄຂຂໍ້ຜິດພາດ ພວກເຂົາຈຳເປັນຕ້ອງຫັກເອົາເງິນປະກອບສ່ວນທີ່ຂາດຫາຍໄປກ່ອນວັນທີ 31 ມີນາ. ຖ້ານາຍຈ້າງຂອງທ່ານບໍ່ໄດ້
ຫັກເງິນປະກອບສ່ວນອອກຢ່າງພຽງພໍໃນທ້າຍໄຕມາດ, ພວກເຂົາຕ້ອງຈ່າຍເງິນປະກອບສ່ວນທີ່ຂາດຫາຍໄປ ແລະ ບໍ່ສາມາດຫັກເງິນປະກອບສ່ວນເຫຼົ່ານີ້ອອກຈາກ
ຄ່າຈ້າງຂອງທ່ານ.

ເງິນປະກອບສ່ວນສຳລັບຄ່າຈ້າງທີ່ອອກໃນປີ 2023: ສາມາດຫັກອອກຈາກຄ່າຈ້າງທີ່ອອກຕະຫຼອດ:
ໄຕມາດ 1: ມັງກອນ, ກຸມພາ, ມີນາ 31 ມີນາ
ໄຕມາດ 2: ເມສາ, ພຶດສະພາ, ມິຖຸນາ ມິຖຸນາ 30
ໄຕມາດ 3: ກໍລະກົດ, ສິງຫາ, ກັນຍາ ກັນຍາ 30
ໄຕມາດ 4: ຕຸລາ, ພະຈິກ, ທັນວາ ທັນວາ 31

ເພື່ອກວດເບິ່ງວ່າເງິນປະກອບສ່ວນທັງໝົດຂອງທ່ານຖືກຕ້ອງສຳລັບໄຕມາດ ຫຼື ບໍ່, ທ່ານຈຳເປັນຕ້ອງມີຕົ້ນຂົ້ວຄ່າຈ້າງຫຼ້າສຸດທີ່ທ່ານໄດ້ຮັບສຳລັບໄຕມາດນັ້ນ. ຕົວຢ່າງ: 
ທ່ານຈະໃຊ້ຕົ້ນຂົ້ວຄ່າຈ້າງຫຼ້າສຸດທີ່ທ່ານໄດ້ຮັບສຳລັບຄ່າຈ້າງໃນເດືອນມີນາເພື່ອກວດເບິ່ງຈຳນວນເງິນປະກອບສ່ວນສຳລັບໄຕມາດ 1. ຫຼັງຈາກນັ້ນ, ໃຫ້ລະບຸຈຳນວນ 
“ຍອດເລີ່ມຕົ້ນຈົນເຖິງປັດຈຸບັນ” (“YTD”) ສຳລັບຍອດຄ່າຈ້າງ ແລະ ເງິນປະກອບສ່ວນໃນໂຄງການລາພັກໄດ້ແຕ່ຍັງຮັບເງິນ. ໃຊ້ຂັ້ນຕອນດຽວກັນທີ່ລະບຸຢູ່ຂ້າງເທິງ
ເພື່ອຊອກຫາວ່ານາຍຈ້າງຂອງທ່ານຫັກຈຳນວນເງິນທີ່ຖືກຕ້ອງອອກ ຫຼື ບໍ່. ຖ້າຈຳນວນທີ່ທ່ານຈ່າຍເງິນສຳລັບເງິນປະກອບສ່ວນສຳລັບໄຕມາດມີຫຼາຍກວ່າຈຳນວນທີ່
ທ່ານຄຳນວນໂດຍອີງໃສ່ຍອດຄ່າຈ້າງ YTD ຂອງທ່ານ, ແລ້ວນາຍຈ້າງຂອງທ່ານອາດຫັກອອກໃນຈຳນວນທີ່ຜິດ.

ຂ້າພະເຈົ້າຕ້ອງເຮັດແນວໃດ ຖ້າຂ້ອຍຄິດວ່ານາຍຈ້າງຂອງຂ້າພະເຈົ້າຫັກເງິນປະກອບສ່ວນຫຼາຍເກີນໄປ?
ທ່ານຄວນແຈ້ງໃຫ້ນາຍຈ້າງຂອງທ່ານຮັບຊາບໃນທັນທີ ຖ້າທ່ານຄິດວ່າພວກເຂົາຫັກອອກຜິດ. ທ່ານສາມາດເຮັດວຽກຮ່ວມກັນເພື່ອກວດເບິ່ງວ່າຈຳນວນເງິນປະກອບ
ສ່ວນຖືກຕ້ອງ ຫຼື ບໍ່. ຖ້ານາຍຈ້າງຂອງທ່ານມີຄຳຖາມກ່ຽວກັບເງິນປະກອບສ່ວນໃນໂຄງການລາພັກໄດ້ແຕ່ຍັງຮັບເງິນ Oregon, ພວກເຂົາຄວນຕິດຕໍ່ໜ່ວຍງານ
ປະກອບສ່ວນ ແລະ ການເກັບກູ້ (Contributions and Recovery Unit) ຂອງກົມການຈ້າງງານຂອງລັດ Oregon (Oregon Employment Department) 
ສຳລັບການຊ່ວຍເຫຼືອທີ່ 503-947-1488. ຖ້າທ່ານບອກນາຍຈ້າງຂອງທ່ານວ່າທ່ານເຊື່ອວ່າພວກເຂົາກຳລັງຫັກເງິນປະກອບສ່ວນຈາກຄ່າຈ້າງຂອງທ່ານອອກຫຼາຍ
ເກີນໄປ ແລະ ພວກເຂົາບໍ່ເຫັນດ້ວຍ, ທ່ານສາມາດຍື່ນຄຳຮ້ອງທຸກກັບທະບວງແຮງງານ ແລະ ອຸດສາຫະກຳຂອງລັດ Oregon (Oregon Bureau of Labor & 
Industries, BOLI) ຜ່ານ ໜ້າຍື່ນຄຳຮ້ອງທຸກ ຂອງພວກເຂົາ. ຖ້າທ່ານມີຄຳຖາມ, ກະລຸນາສົ່ງອີເມວຫາ BOLI_help@boli.oregon.gov ຫຼື ໂທຫາ 971-245-
3844.

http://oregon.gov/boli/workers/Pages/complaint.aspx
mailto:BOLI_help%40boli.oregon.gov?subject=

